
1987-2012: femmu 25 anni

Zenà Freà Marsu
U Carleà cu Pagiassu de paggia e a Vegetta, 

chi pùa a vigna e chi suracca
L’è l’ua d’amassà u porcu, su nu scappe, 

i coi i l’han sentiu u freidu purtou dai giurni da merla
E belle donne i l’aregöggiu g’erbe du prebugiun, e viole, e sciue de persigu,

e gh’è chi assurca e dermotta e chi ciappe l’egua de primaveia

Arvì Mazzu Zügnu
Gh’è chi cögge e röse pe fa u scioppu, chi frëghe e sëxe e u scappa 

e chi fa festa e canta Mazzu cun pìnfiu e viòla
Se finisce d'aremundà gi'uie, u vin u l'è pruntu 

e pe Pasqua se cöxe l'agnelettu suta u testu
Gh’è e lüxi di föghi inta nötte de San Giuvanni, e lüxi de ciaebelle, 

se seighe u primu fen cun messuja e sguriatta, se fa a cunserva de arbicocche

Lüggiu Agustu Settembre
Fa cadu, besogna bagnà l'ortu cun l'egua di tröggi e di bei, 

aregögge e verdue, a früta e anche e nisöe prima che i gii i se mangiu
E patate Quantinne, e sioule russe de Zërli, u gran, 

e rè de fen da purta inta stalla, u sciurfatu intu pastine de vigna
I primi funzi, l'urpe ca ròbe l'üga, se vendegna e se porte i gösi in spalla 

e poi se sciacca, gh'è chi s'inciucche zà cun a mustèia

Ittùe Nuvembre Dixembre
I scimunin in adubbu, se batte gi'uie e se va a franze inta supressa, intu muìn 
gh’è a fàina, e musche i vegnu in cà, i cinghiali i caccei i ciù sei fan scappà

Gh'è e sucche möie, e castagne d'intu boscu i van purtè in sa gré 
e i secchësi i füman e i belinun i nu vedu i funzi mancu grossi cumme ina cà

Pe Natale a famiggia d’ingìu au suà du caminettu:
semmu nuatri e intu speggiu se vedde u Stea cu ne ritrae

